
ᐊᕐᕌᒍᑕᒫᕐᓯᐅᑎᒥᒃ ᖃᐅᔨᒃᑲᐃᖃᑕᕐᓂᖅ ᐱᖅᑯᔭᑎᒎᕐᑐᓂᒃ (ᐃᒥᐊᓗᐃᑦ 
ᐱᔪᓐᓇᐅᑎᖏᓐᓄᑦ ᑲᑎᒪᔩᑦ) ᐱᖁᔭᖓ 

(ᐊᖏᖅᑕᐅᔪᖅ ᐊᒃᑑᐱᕆ 31, 2011 )

ᑕᒪᓐᓇ ᐸᕐᓇᑕᐅᓕᕐᑎᑦᓗᒍ ᓴᖅᑭᑕᐅᓂᐊᕐᓂᖓ ᐊᒻᒪ ᐅᖃᓕᒫᕐᑕᐅᓂᐊᕐᓂᖓ ᑭᒃᑯᓕᒫᓄᑦ 
ᒪᓕᒃᑕᐅᓲᖑᒃᒪᑦ ᑕᐃᒪᐃᓂᐅᔪᖅ ᒐᕙᒪᐅᔪᓄᑦ. 

ᑕᒪᒃᑯᐊ ᒪᓕᒃᓗᒋᑦ ᑐᓴᐅᓯᐊᖑᖃᑕᕐᑐᑦ ᐊᕐᕌᒍᑕᒫᑦ ᓄᓇᕗᒥ 
ᐱᔪᓐᓇᐅᑎᑖᕐᑎᑦᓯᖃᑦᑕᕐᑐᓄᑦ ᑲᑎᒪᔨᖏᑦ ᐊᒻᒪ ᓄᓇᕗᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑦ 
ᓴᖅᑮᔭᕆᐊᖃᕐᑎᑕᐅᓲᖑᒃᒪᑕ ᒪᓕᒐᓕᐅᕐᕕᒃᒧᑦ ᒪᓕᒃᓗᒍ ᐃᓚᖏᓐᓃᑦᑐᖅ 9 ᐊᒻᒪ 61, 
ᑕᕙᓂ, ᐃᒥᐊᓗᐃᑦ ᐱᖁᔭᖓᓂ; 

ᑕᒪᓐᓇ ᖃᐅᔨᒪᑦᓗᒍ, ᐱᒋᐊᓱᓂ ᐊᐃᐳᕈᓪ 1999 ᑎᑭᑦᓗᒍ ᓅᕕᐱᕆ 2004, ᑖᒃᑯᐊ 
ᒐᕙᒪᖓᑦ ᓄᓇᑦᒥᓯᐊᑉ ᑲᒪᒋᔭᖃᓚᐅᕐᕋᓗᐊᕐᒪᑦ ᐊᐅᓚᑕᐅᓂᖓᓂᒃ ᓄᓇᕗᒥ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐃᑲᔪᖃᑕᕐᓱᑎᒃ ᓄᓇᕗᒥ ᐃᒥᐊᓗᓕᕆᓂᕐᒧᑦ 
ᐱᔪᓐᓇᐅᑎᑖᕐᑎᑕᐅᖃᑕᕐᑐᑦ ᑲᑎᒪᔨᖏᓐᓄᑦ ᐃᒥᐊᓗᓕᕆᓂᕐᒧᑦ, ᑕᒪᒃᑯᐊ ᐊᕐᕌᒍᑕᒫᑦ 
ᑐᓴᐅᓯᐊᖑᖃᑕᕐᑐᑦ ᓄᓇᕗᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᓚᖃᕐᐳᑦ ᓄᓇᕗᒥ 
ᐱᔪᓐᓇᐅᑎᑖᕐᑎᑦᓯᖃᑕᕐᑐᑦ ᑲᑎᒪᔨᖏᑦ. 

ᑕᒪᓐᓇ ᑕᐅᑐᒃᓱᒍ, ᐱᓇᓱᐊᑦᓯᐊᖃᑕᕐᑐᑦ ᒐᕙᒪᖓᑦ ᓄᓇᑦᓯᐊᑉ, ᐅᕙᓘᓐᓂᑦ ᑖᒃᑯᐊ 
ᓄᓇᕗᑦ ᒐᕙᒪᖏᑦ ᐱᔪᓐᓇᓚᐅᕐᒪᑕ ᖃᓄᐃᓕᐅᕈᑎᒋᔭᐅᕙᑦᓕᐊᔪᓂᒃ ᓄᓇᕗᒥ 
ᐃᒥᐊᓗᒃᓄᑦ ᐱᔪᓐᓇᐅᑎᑖᖑᖃᑕᕐᑐᑦ ᐊᒻᒪ ᐋᖅᑭᒃᓱᕐᑕᐅᓯᒪᕗᑦ ᐊᕐᕌᒍᑕᒫᕐᓯᐅᑎᒧᑦ 
ᑐᓴᐅᓯᐊᖑᖃᑕᕐᑐᑦ ᐱᒋᐊᕐᓗᒍ ᐊᐃᐳᕈᓪ 1, 1999 ᑎᑭᑦᓗᒍ ᒫᑦᔨ 31, 2004;   

ᑖᓐᓇ ᑲᒥᓯᓇᖓ ᓄᓇᕗᑦ, ᒪᓕᒃᓗᒍ ᖃᐅᔨᒃᑲᕐᑕᐅᓂᓂ ᐅᖃᐅᑦᔭᐅᓂᓂᓗ 
ᒪᓕᒐᓕᐅᕐᑎᓄᑦ, ᐃᒪᓐᓇ ᐋᖅᑭᒃᓯᕗᖅ: 

ᓴᖅᑭᑕᐅᔭᕆᐊᓖᑦ ᐊᕐᕌᒍᑕᒫᕐᓯᐅᑎᖏᓐᓄᑦ ᑐᓴᐅᓯᐊᖑᖃᑕᕐᑐᑦ 
1. ᑕᒪᒃᑯᐊ ᐊᕐᕋᒍᑕᒫᕐᓯᐅᑎᓄᑦ ᑐᓴᐅᓯᐊᖑᖃᑕᕐᑐᑦ ᐱᒋᐊᕐᓗᒍ ᐊᐃᐱᕆ 1, 1999 
ᐊᒻᒪ ᐃᓱᓕᑦᓱᓂ ᒫᑦᔨ 31, 2004, ᐊᖅᑭᒃᑕᐅᓯᒪᔪᑦ ᓄᓇᕗᒥ ᐃᒥᐊᓗᓕᕆᓂᕐᒧᑦ 
ᑲᑎᒪᔨᖏᓐᓄᑦ ᐊᒻᒪ ᓴᖅᑭᑕᐅᓚᐅᕐᓱᑎᒃ ᒪᓕᒐᓕᐅᕐᕕᒃᒧᑦ ᑖᒃᑯᓄᖓᑦ ᓄᓇᕗᒥ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪ ᑐᓂᔭᐅᓚᐅᕐᓱᑎᒃ ᒪᓕᒐᓕᐅᕐᕕᒃᒧᑦ ᒪᓕᒃᓗᒍ 
ᐃᓚᖓᓂ 9 ᑕᕙᓂ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ. 

